
shrIdurgA ApaduddhArAShTakam

ஶ்ரீது³ர்கா³ஆபது³த்³தா⁴ராஷ்டகம் அத²வா
து³ர்கா³பது³த்³தா⁴ரஸ்தோத்ரம்

து³ர்கா³பது³த்³தா⁴ரஸ்தவராஜ:

நமஸ்தே ஶரண்யே ஶிவே ஸாநுகம்பே நமஸ்தே ஜக³த்³வ்யாபிகே விஶ்வரூபே ।
நமஸ்தே ஜக³த்³வந்த்³யபாதா³ரவிந்தே³ நமஸ்தே ஜக³த்தாரிணி த்ராஹி து³ர்கே³॥ 1॥
நமஸ்தே ஜக³ச்சிந்த்யமாநஸ்வரூபே நமஸ்தே மஹாயோகி³விஜ்ஞாநரூபே ।
நமஸ்தே நமஸ்தே ஸதா³நந்த³ரூபே நமஸ்தே ஜக³த்தாரிணி த்ராஹி து³ர்கே³॥ 2॥
அநாத²ஸ்ய தீ³நஸ்ய த்ரு’ஷ்ணாதுரஸ்ய ப⁴யார்தஸ்ய பீ⁴தஸ்ய ப³த்³த⁴ஸ்ய ஜந்தோ: ।
த்வமேகா க³திர்தே³வி நிஸ்தாரகர்த்ரீ நமஸ்தே ஜக³த்தாரிணி த்ராஹி து³ர்கே³॥ 3॥
அரண்யே ரணே தா³ருணே ஶுத்ருமத்⁴யே ஜலே ஸங்கடே ராஜகே³ஹே ப்ரவாதே ।
த்வமேகா க³திர்தே³வி நிஸ்தார ஹேதுர்நமஸ்தே ஜக³த்தாரிணி த்ராஹி து³ர்கே³॥ 4॥
அபாரே மஹாது³ஸ்தரேऽத்யந்தகோ⁴ரே விபத்ஸாக³ரே மஜ்ஜதாம் தே³ஹபா⁴ஜாம் ।
த்வமேகா க³திர்தே³வி நிஸ்தாரநௌகா நமஸ்தே ஜக³த்தாரிணி த்ராஹி து³ர்கே³ ॥
5॥
நமஶ்சண்டி³கே சண்ட³தோ³ர்த³ண்ட³லீலாஸமுத்க²ண்டி³தா க²ண்ட³லாஶேஷஶத்ரோ:
।
த்வமேகா க³திர்விக்⁴நஸந்தோ³ஹஹர்த்ரீ நமஸ்தே ஜக³த்தாரிணி த்ராஹி து³ர்கே³ ॥
6॥
த்வமேகா ஸதா³ராதி⁴தா ஸத்யவாதி³ந்யநேகாகி²லா க்ரோத⁴நா க்ரோத⁴நிஷ்டா² ।
இடா³ பிங்க³லா த்வம் ஸுஷும்நா ச நாடீ³ நமஸ்தே ஜக³த்தாரிணி த்ராஹி து³ர்கே³
॥ 7॥
நமோ தே³வி து³ர்கே³ ஶிவே பீ⁴மநாதே³ஸதா³ஸர்வஸித்³தி⁴ப்ரதா³த்ரு’ஸ்வரூபே ।
விபூ⁴தி:ஸதாம் காலராத்ரிஸ்வரூபே நமஸ்தே ஜக³த்தாரிணி த்ராஹி து³ர்கே³॥ 8॥
ஶரணமஸி ஸுராணாம் ஸித்³த⁴வித்³யாத⁴ராணாம்

முநிமநுஜபஶூநாம் த³ஸ்யுபி⁴ஸ்த்ராஸிதாநாம் ।
ந்ரு’பதிக்³ரு’ஹக³தாநாம் வ்யாதி⁴பி: ⁴ பீடி³தாநாம்

த்வமஸி ஶரணமேகா தே³வி து³ர்கே³ ப்ரஸீத³॥ 9॥

ஶ்ரீது³ர்கா³ஆபது³த்³தா⁴ராஷ்டகம் அத²வா து³ர்கா³பது³த்³தா⁴ரஸ்தோத்ரம்

இத³ம் ஸ்தோத்ரம் மயா ப்ரோக்தமாபது³த்³தா⁴ரஹேதுகம் ।
த்ரிஸந்த்⁴யமேகஸந்த்⁴யம் வா பட²நாத்³தோ⁴ரஸங்கடாத் ॥ 10॥
முச்யதே நாத்ர ஸந்தே³ஹோ பு⁴வி ஸ்வர்கே³ ரஸாதலே ।
ஸர்வம் வா ஶ்லோகமேகம் வா ய: படே²த்³ப⁴க்திமாந் ஸதா³॥ 11॥
ஸ ஸர்வ து³ஷ்க்ரு’தம் த்யக்த்வா ப்ராப்நோதி பரமம் பத³ம் ।
பட²நாத³ஸ்ய தே³வேஶி கிம் ந ஸித்³த்⁴யதி பூ⁴தலே ॥ 12॥
ஸ்தவராஜமித³ம் தே³வி ஸங்க்ஷேபாத்கதி²தம் மயா ॥ 13॥
இதிஶ்ரீஸித்³தே⁴ஶ்வரீதந்த்ரே உமாமஹேஶ்வரஸம்வாதே³ஶ்ரீது³ர்கா³பது³த்³தா⁴ரஸ்தோத்ரம்
॥
var ஹரகௌ³ரீஸம்வாதே³ஆபது³த்³தா⁴ராஷ்டகஸ்தோத்ரம்

